Mé féin – 1. An buachaill nua
Fothéama: Mo chairde

	Torthaí foghlama i bhfócas

	Teanga ó bhéal
	Léitheoireacht
	Scríbhneoireacht

	TF1 - Cumarsáid: Éisteacht go gníomhach le réimse réimeanna teanga, canúintí, agus blasanna i bpóstaer digiteach ar mhaithe le cuspóirí ar leith. Comparáid a dhéanamh idir na réimeanna teanga, na canúintí agus na blasanna sin.
TF4 - Tuiscint: Úsáid a bhaint as abairtí leanúnacha leis an aimsir cheart, le hord ceart na bhfocal agus le struchtúr ceart na habairte (m.sh. Tá … i mo theaghlach).
	TF1 - Cumarsáid: Taitneamh a bhaint as an téacs ‘An buachaill nua’ agus brí na bhfocal, na bhfrásaí, agus na léaráidí sa téacs a phlé.
TF4 - Tuiscint: Imirt le fuaimeanna sa dán ‘An Seilide’ (Téacsleabhar: lch. 10).
	TF1 - Cumarsáid: Scríbhneoireacht a úsáid chun smaointe a shoiléiriú, agus chun a bhféiniúlacht a chur in iúl.
TF5 - Tuiscint: Teanga agus stór focal a roghnú chun téacsanna a chruthú agus cúiseanna a thabhairt leis na roghanna sin.



	Acmhainní

	Leabhar na bPáistí
	Digiteach

	1. An buachaill nua
lgh. 4–11
	1. An buachaill nua: Póstaer
1. An buachaill nua: Scéal
1. An buachaill nua: Comhrá
1. An buachaill nua: Stór focal agus eiseamláirí
1. An buachaill nua: Gramadach
1. An buachaill nua: Fónaic
Mé féin: Dán



	
	Feidhmeanna teanga
	Eiseamláirí
	Súil siar
	Gaeilge neamhfhoirmiúil
	Foirm na teanga

	Ní mór duit
	duine/daoine a chur in aithne

fiafraí de dhuine cén aois é/ í?
	Inis dom beagán fút féin.
… is ainm dom. Tá mé … d’aois.
	Cad is ainm duit? 
... is ainm dom. 
Is mise ….
	Inis dom faoi do dheireadh seachtaine.

Cé hé nó hí an duine is sine sa seomra ranga?

Cé hé nó hí an duine is óige sa seomra ranga?

Is é / í … an duine is sine / is óige sa seomra ranga.
	Ainmfhocail
deirfiúracha / deartháireacha

Aidiacht shealbhach - an chéad phearsa uatha
mo theaghlach

Ceisteanna agus Freagraí
An bhfuil …? Tá … / Níl ….



	Ba chóir duit
	ceisteanna a chur agus a fhreagairt
	Cé mhéad duine atá i do theaghlach?
Tá … i mo theaghlach.
	Déan cur síos ar ….
Tá gruaig … ar ….
Tá súile … ag ….
	
	

	
	
	An bhfuil deirfiúracha nó
deartháireacha agat?
Tá … agam. Níl … agam.
	
	
	

	D’fhéadfá
	ceisteanna a chur agus a fhreagairt

tuairisciú
	Cé hé nó cé hí an duine is sine sa teaghlach?
Is é / í … an duine is sine / is óige sa
teaghlach.	
	Cén aois é / í / iad?
Tá … d’aois.
Tá … níos óige / níos sine ná mé.
	
	

	Breis
	ceisteanna a chur agus a fhreagairt

tuairisciú
	Cá bhfuil tú i do chónaí? 
Tá mé i mo chónaí i … ach rugadh mé ….

	Stór focal

	Aois
	Gruaig agus súile
	Tíortha
	Teaghlach
	Gníomhaíochtaí
	Mothúcháin
	Briathra

	deich mbliana
aon bhliain déag
dhá bhliain déag
	gruaig ghearr dhubh
gruaig fhada fhionn
gruaig chatach dhonn
súile donna
súile gorma
súile glasa
	Éire 
an Spáinn 
an Ríocht Aontaithe 
an Pholainn 
an India 
an Liotuáin 
	an Laitvia 
an Nigéir 
an Úcráin 
an Fhrainc
an tSín
	teaghlach
deartháir(eacha)
deirfiúr(acha)
leathchúpla
	ag cur allais
ag crith
ag caint agus ag comhrá
ag éisteacht
ag cur fáilte
	neirbhíseach
sceitimíní áthais
	cuir 
ól
fan

rugadh
tá / níl



	Gramadach
	Briathra
	Fónaic
	Dán

	Na huimhreacha pearsanta
	An aimsir chaite – an chéad réimniú: cuir, ól, fan
	Gutaí gearra agus gutaí fada
	‘An Seilide’ le É. Ó Tuathail



	Litriú

	Seachtain 1
	Seachtain 2

	deich mbliana
	gruaig ghearr dhubh
	ag crith
	fiche
	teaghlach
	leathchúpla
	d’ólamar
	vardrús

	aon bhliain déag
	gruaig fhada fhionn
	ag éisteacht
	bronntanas
	deartháireacha
	neirbhíseach
	d’fhanamar
	caipín

	dhá bhliain déag
	gruaig chatach dhonn
	ag cur allais
	tine
	deirfiúracha
	Éire
	chuireamar
	ordóg



	Gníomhaíochtaí foghlama	

	Teanga ó bhéal
	Léitheoireacht
	Scríbhneoireacht

	Póstaer digiteach 1. An buachaill nua (agus lch. 4)
Comhrá digiteach 1. An buachaill nua
Stór focal agus eiseamláirí digiteacha: 1. An buachaill nua
Dán: An Seilide  (agus lch. 10)
D. Comhrá. lch. 7
H. Éist agus líon na bearnaí. lch. 10
	Scéal digiteach 1. An buachaill nua
Gramadach dhigiteach 1. An buachaill nua  
Dán: An Seilide  (agus lch. 10)
A. Léigh na próifílí. lch. 5
B. Freagair na ceisteanna. lch. 16
C. Fíor nó bréagach? lch. 10
D. Comhrá. lch. 7
E. Fúm féin. lch. 7
F. Gramadach: Na huimhreacha pearsanta. lch. 8
G. Briathra: An aimsir chaite – an chéad réimniú. lch. 9
J. Fónaic: Gutaí gearra agus gutaí fada. lch. 11
	B. Freagair na ceisteanna. lch. 5
E. Fúm féin. lch. 7
F. Gramadach: Na huimhreacha pearsanta. lch. 8
G. Briathra: An aimsir chaite – an chéad réimniú. lch. 9
H. Éist agus líon na bearnaí. lch. 10
J. Fónaic: Gutaí gearra agus gutaí fada. lch. 11








Nóta: Tá cló trom ar na heiseamláirí fócais nua agus ar an stór focal fócais nua. Ní raibh béim orthu sa tsraith Abair Liom roimhe seo.

	Idirdhealú
	Measúnú
	Comhtháthú

	Ábhar foghlama
Próiseas foghlama
Torthaí foghlama
	Féinmheasúnú
Comhdháil
Punann
Ceistiú 
Breathnú an mhúinteora
Tascanna agus trialacha a dhearann an múinteoir
Próifíl daltaí
	OSPS: Mise – Féinaithne. 
Mise agus daoine eile – Mise agus mo theaghlach, Mo chairde agus daoine eile. 
Mise agus an domhan mór – Ag forbairt na saoránachta. 
Tíreolaíocht: Imshaol daonna – Daoine i mbun oibre, Daoine agus críocha eile. 
Na hAmharcealaíona: Cruthaigh portráid díot féin / de do theaghlach.



	Cluichí teanga, drámaíocht agus gníomhaíochtaí breise

	Seas suas
mar rang / i ngrúpaí
Cum ráitis bunaithe ar aois, dath na gruaige, dath na súl, líon na ndaoine sa teaghlach nó áit chónaithe. 
Mar shampla: ‘Rugadh thú sa Pholainn.’ 
Ansin, páistí a mbaineann an abairt sin leo, seasann siad agus deir siad ‘Rugadh mé sa Pholainn.’

Forbairt: Bain úsáid as dhá ráiteas nó níos mó. 
Mar shampla: ‘Tá tú deich mbliana d’aois agus
tá tú i do chónaí i mBaile Átha Cliath.’
	Cluiche tomhais: Cé mise?
mar rang / i ngrúpaí / i mbeirteanna
Roghnaigh duine sa rang gan ainm an duine sin a rá. 
Cum ráiteas faoin duine sin. Caithfidh na páistí an páiste atá i gceist a ainmniú.

Múinteoir: Tá mé aon bhliain déag d’aois. Tá gruaig fhionn orm. Tá súile gorma agam. Rugadh mé in Éirinn. Tá mé i mo chónaí i nGaillimh. Cé mise?
Páiste: Is tusa ….
Forbairt: Roghnaigh daoine cáiliúla agus cum ráitis fúthu.

	Mála na mbriathra
mar rang / i ngrúpaí / i mbeirteanna
Scríobh na briathra atá san aonad ar phíosa páipéir an ceann agus cuir isteach i mála iad. 
Tóg briathar amháin amach as an mála agus cum abairt leis. Tabhair an mála don chéad pháiste eile agus iarr air / uirthi an rud céanna a dhéanamh. Lean ar aghaidh mar sin.

Múinteoir: Ghlan mé an teach aréir.
Páiste 1: D’éirigh mé ar a hocht ar maidin.
Páiste 2: D’éist mé leis an raidió inné.


	Agallamh
i mbeirteanna
Bain úsáid as strúchtúr an chomhrá i gcaibidil a haon chun agallamh a chur ar dhaoine cáiliúla. Bheadh rólchártaí úsáideach anseo.	
	Grianghraif ón mbaile
mar rang
Iarr ar na páistí grianghraf ón mbaile a thabhairt isteach. Tosaigh plé faoin ngrianghraf agus faoi na daoine sa bhaile.
	Léarscáil 
mar rang
Cruthaigh léarscáil d’áiteanna cónaithe na bpáistí agus de na háiteanna ar rugadh na páistí sa rang.

	Leathanach fíricí /próifíl
i mbeirteanna
Iarr ar na páistí leathanach fíricí / próifíl a scríobh faoi chara, duine sa bhaile nó duine cáiliúil.

Mar shampla: … is ainm dom. Tá mé … d’aois. Tá gruaig … orm. Tá súile … agam. Tá … i mo theaghlach. Tá … deirfiúracha / deartháireacha agam. Tá mé i mo chónaí i …. Rugadh mé i …. Is …. é / í mo ….
	Biongó: Na huimhreacha pearsanta
mar rang
Iarr ar na páistí leathanach biongó a dhéanamh le na huimhreacha 1–20.

	Fiche ceist
mar rang / i ngrúpaí / i mbeirteanna
Roghnaigh duine éigin cáiliúil gan ainm an duine sin a rá. Lig ort gur tusa an duine sin. Is féidir leis na páistí suas le 
fiche ceist a chur lena fháil amach cé thú féin. Iarr orthu úsáid a bhaint as na heiseamláirí san aonad.

Páiste 1: An bhfuil gruaig dhonn ort?
Múinteoir: Tá gruaig chatach dhonn orm.

	Póstaer digiteach: Ceisteanna
	Tascanna éisteachta
	Focail an dáin

	1. Cá bhfuil na páistí? Tá siad ar scoil / sa seomra ranga.
2. Cad atá ina lámh ag Liam? Tá mála scoile ina lámh aige.
3. Cé atá míshásta? Daithí atá míshásta.
4. Cé atá ag éisteacht? Tá Síofra ag éisteacht.
5. Cad atá á dhéanamh ag Aoife agus Tomás? Tá siad ag caint is ag comhrá.
6. Cad atá ar an mballa? Tá póstaer / léarscáil ar an mballa.
7. Déan cur síos ar an múinteoir. Tá gruaig fhada rua uirthi. Tá súile gorma aici. Tá gúna buí uirthi, srl.
8. An bhfuil an buachaill nua neirbhíseach, meas tú? Cá bhfios duit? Tá sé neirbhíseach. Tá sé ag cur allais agus ag crith. 
9. Cén fáth a bhfuil brón ar Dhaithí, meas tú? Tá brón air mar ní thaitníonn an scoil leis / tá sé ar ais ar scoil / tá na laethanta saoire thart, srl. / Measaim go bhfuil brón air mar ní thaitníonn an scoil leis / tá sé ar ais ar scoil / tá na laethanta saoire thart, srl.
10. An maith leatsa teacht ar ais ar scoil? Cén fáth?
 Is maith liom é mar feicim mo chairde arís / is maith liom an scoil, srl. / Ní maith liom é mar ní maith liom an scoil / is fearr liom na laethanta saoire, srl.

Forbairt: Iarr ar na páistí a gcuid ceisteanna féin a chumadh, leis na leideanna seo a leanas:
Cá bhfuil …?
Cé atá …?
Cad atá á dhéanamh ag …?
	Liam
Haigh, is mise Liam.
Tá mé deich mbliana d’aois.
Tá cúigear i mo theaghlach.
Tá beirt dheirfiúracha agam.
Tá mé i mo chónaí i mBaile Átha Cliath.

Niamh
Haigh, Niamh is ainm dom.
Tá mé deich mbliana d’aois.
Tá seisear i mo theaghlach.
Tá beirt dheartháireacha agus deirfiúr amháin agam.
Rugadh mé i gCorcaigh ach cónaím i mBaile Átha Cliath anois.

	An Seilide
Le E. Ó Tuathail

Is firín beag mise –
Mo theach ar mo dhroim.
Adharca fada
Ag fás amach uaim.

Ithimse glasraí
Go mall is go réidh.
Cóilis don dinnéar
Agus leitís don tae.

Sleamhnaím timpeall
Ar chloch is ar chré
Anois cé hé mise?
Is seilide mé!




